ՏԵՂԵԿԱՆՔ

«Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության հեղինակը, գրությունն ստանալու ամսաթիվը, գրության համարը
	Առարկության, առաջարկության  բովանդակությունը
	Եզրակացություն


	Կատարված

փոփոխություն

ները

	ՀՀ առողջապա-հության նախարարություն 05.02.2014թ. թիվ ԴԴ/03.1/874-14 
	«Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին չափը սահմանելու» ՀՀ օրենքի նախագիծը, որի վերաբերյալ ունենք հետևյալ առաջարկությունը.
1. Նախագծի Հավելված 2-ով հաստատված «Ընտանեկան դրամագլուխը տնօրինելու կարգ»-ի 8-րդ կետը լրացնել նոր պարբերությամբ.
«Անհետաձգելի հիվանդությունների և վիճակների ցանկը սաhմանվում է Հայաստանի Հանրապետության առողջապահության նախարարի համապատասխան հրամանով»: 
	Առաջարկությունն ընդունվել է մասամբ:
	Նախագծի N2 հավելվածի 8-րդ կետը վերախմբագրվել է:

	ՀՀ կրթության և գիտության նախարարություն

05.02.2014թ. թիվ 

01/11.3/1032-14
	Ի պատասխան Ձեր 2014 թվականի հունվարի 30-ի թիվ ԱԱ/ԱնԳ/369-14 գրությամբ Ներկայացված «Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» ՀՀ կառավարության որոշման նախագիծը:
Նախարարությունը քննարկել է կառավարության որոշման նախագիծը և առաջարկություններ ու դիտողություններ չունենք:  
	Ընդունվել է ի գիտություն:
	

	ՀՀ ֆինանսների նախարարություն 
10.02.2014թ. թիվ 1/4.3-1/1751-14
	«Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) և հայտնում է հետևյալը.  
	
	

	
	Նախագծի 1-ին կետի 4-րդ ենթակետում նշված է, որ 2014 թվականի հունվարի 1-ին և դրանից հետո ծնված երեխայի ծննդյան միանվագ նպաստը նշանակում և վճարում է ՀՀ աշխատանքի և սոցիալական հարցերի նախարարության սոցիալական ապահովության պետական ծառայությունը՝ իր տարածքային բաժինների միջոցով, իսկ մինչև 2014 թվականի հունվարի 1-ը ծնված երեխայի ծննդյան միանվագ նպաստը նշանակում և վճարում է սոցիալական ծառայությունների տարածքային գործակալությունը: 

«Հայաստանի Հանրապետության 2014 թվականի պետական բյուջեի մասին» ՀՀ օրենքի 1-ին հավելվածի բյուջետային ծախսերի գործառական դասակարգման N 10 բաժնի N 04 խմբի N 01 դասի «06. Երեխայի ծննդյան միանվագ նպաստ» ծրագրի (8 564.7 մլն դրամ) բյուջետային հատկացումների գլխավոր կարգադրիչ է հանդիսանում Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը: 

Վերը նշվածի կապակցությամբ առաջարկում ենք Նախագիծը լրացներ նոր դրույթով, որով կհանձնարարվի ՀՀ աշխատանքի և սոցիալական հարցերի նախարարին ՀՀ կառավարություն ներկայացնել առաջարկություն «Հայաստանի Հանրապետության 2014 թվականի պետական բյուջեի մասին» ՀՀ օրենքի 1-ին հավելվածի բյուջետային ծախսերի գործառական դասակարգման N 10 բաժնի N 04 խմբի N 01 դասի «06. Երեխայի ծննդյան միանվագ նպաստ» ծրագրով նախատեսված ընդհանուր գումարի շրջանակում այն իրականացնող ՀՀ գործադիր իշխանության մարմինների ցանկում համապատասխան լրացում կատարելու վերաբերյալ: 
	
	Հարցը կարգավորվել է ՀՀ կառավարության փետրվարի 20-ի նիստում ընդունված համապատասխան որոշմամբ:


	
	Նախագծին կից հավելված N 1-ի 14-րդ կետում նշված է, որ եթե նոր երեխայի կարգաթիվը որոշելու համար դիմումը ներկայացվել է ընտանիքում երրորդ կամ յուրաքանչյուր հաջորդ երեխայի ծննդյան կապակցությամբ նպաստի համար, ապա սոցիալական ծառայությունների տարածքային մարմինը երեք աշխատանքային օրվա ընթացքում Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության տարածքային բաժին է ներկայացնում տնային այցելության վերաբերյալ եզրակացություն: Նշված դրույթը` տնային այցելությունների անհրաժեշտության մասով, լրացուցիչ հիմնավորման կարիք ունի (վերջինս նաև ենթադրում է լրացուցիչ ֆինանսական հատկացումների պահանջ):
	Առաջարկությունը չի ընդունվել:
	Խնդրո առարկա դրույթը հիմնավորված է սոցիալական պաշտպանության ոլորտում վարվող քաղաքականության տեսանկյունից՝ հաշվի առնելով համալիր սոցիալական ծառայությունների մատուցումը:

	
	Նախագծի 3-րդ կետի համաձայն՝ որոշումն ուժի մեջ է մտնում պաշտոնական հրապարակման հաջորդող օրը և տարածվում է 2014 թվականի հունվարի 1-ին և դրանից հետո ծագած հարաբերությունների վրա: Սակայն Նախագծին կից հավելված N 1-ի 31-րդ կետի համաձայն՝ սույն կարգի 13-րդ կետն ուժի մեջ է մտնում 2014 թվականի հուլիսի 1-ին: Նշված կետերում առկա է անհամապատասխանություն, ինչն առաջարկում ենք ճշտել: 
	Առաջարկությունն ընդունվել է:
	Նախագծին կից  N 1 հավելվածի 31-րդ կետում «13-րդ» բառը փոխարինվել է «18-րդ» բառով:

	
	Անհրաժեշտ է նաև շտկել Նախագծին կից հավելված N 1-ի 4-րդ կետում նշված հղումը:
	Առաջարկությունը չի ընդունվել: 
	Հղումը հստակ է:

	
	Նախագծին կից հավելված N 2-ի 4-րդ կետի 1-ին ենթակետում «կամ որդեգրողը» բառերից հետո առաջարկում ենք լրացնել «կամ այլ օրինական ներկայացուցիչը» բառերը: Բանն այն է, որ նշված հավելվածի 5-րդ կետով դրամագլխի տնօրինման հնարավորություն է ընձեռված նաև այլ օրինական ներկայացուցչին: Տվյալ դեպքում դրամագլուխը օրինական այլ ներկայացուցչի կողմից տնօրինվելու դեպքում փաստորեն հավելված N 2-ի 4-րդ կետի 1-ին ենթակետը կկրի զուտ դեկլարատիվ բնույթ, քանի որ հաշվետիրոջ ծնող կամ որդեգրող չհանդիսացող օրինական ներկայացուցիչը չի կարողանա դրամագլուխը տնօրինել հավելվածի N 2-ի 4-րդ կետի 1-ին ենթակետով նախատեսված ուղղությամբ: 
	Առաջարկությունը չի ընդունվել:
	Հավելված N 2-ի 4-րդ կետի 1-ին ենթակետի դրույթի իմաստը հենց այն է, որ հաշվետիրոջ ծնող կամ որդեգրող չհանդիսացող օրինական ներկայացուցիչը (այսինքն՝ խնամակալը) հնարավորություն չունենա դրամագլուխը տնօրինել  հավելվածի N 2-ի 4-րդ կետի 1-ին ենթակետով նախատեսված՝ իր նոր բնակարանի գնման, կառուցման համար տրամադրված և հիփոթեքով ապահովված վարկի տոկոսագումարը (մայր գումարը) մարելու ուղղությամբ:

	
	Նախագծին կից հավելված N 2-ի 8-րդ կետում անհրաժեշտ է հստակ նշել, թե ինչ սկզբունքներից կամ չափանիշներից ելնելով  է ՀՀ աշխատանքի կամ սոցիալական հարցերի նախարարը թույլատրելու դրամագլուխը ծախսել բժշկական օգնության դիմաց վճարում կատարելու համար: Հստակ սահմանված չափանիշներիի և սկզբունքների բացակայությունը յուրաքանչյուր դեպքում հայեցողական վերաբերմունքի դրսևորման տեղիք կարող է տալ և պարունակում է կառուպցիոն ռիսկեր: Ընդ որում այս առումով անհրաժեշտ է հիշատակել նաև ՀՀ սահմանադրական դատարանի 08.10.2008 թ. ՍԴՈ-765 որոշումը, որով, հիմք ընդունելով ըստ Եվրոպական դատարանի նախադեպային իրավունքը, սահմանվել է, որ վերաբերմունքի տարբերությունը խտրականություն է, եթե առկա չէ օբյեկտիվ և պատճառաբանված արդարացում:
	Առաջարկությունն ընդունվել է:
	Նախագծին կից  N 2 հավելվածի 8-րդ կետում կատարվել է լրացում:

	
	Նախագծին կից հավելված NN 3-ի և 4-ի համապատասխանաբար 3-րդ և 7-րդ և 8-րդ կետերով նախատեսվում է կողմերի իրավունքը պայմանագրով սահմանված կարգով դադարեցնելու պայմանագրի գործողությունը, մինչդեռ պայմանագրերում դրա դադարեցման որևէ կարգ նախատեսված չէ:
	Առաջարկությունը չի ընդունվել:
	Պայմանագիրը լուծելու կարգը սահմանված է հավելված N 3-ի 14-16-րդ և հավելված N 4-ի 14-15-րդ կետերով սահմանված կարգով:

	
	Միաժամանակ առկա է անհամապատասխանություն Նախագծին կից հավելվածներում նշված առանձին դրույթների և գործող ՀՀ իրավական ակտերի միջև, օրինակ. 
	
	

	
	Նախագծին կից հավելված N 4 հավելվածի 4-րդ կետի համաձայն կատարողը պայմանագրով սահմանված ծառայությունները մատուցում է անվճար, իսկ նույն պայմանագրի 11-րդ կետով նախատեսվում է պատվիրատուի կողմից ծառայությունների դիմաց կատարողին վճարելու պարտականություն:
	Առաջարկությունն ընդունվել է:

	Հավելված N 4-ի 4-րդ կետը հանվել է:


	
	Նախագծին կից հավելված N 1-ի 5-րդ կետով նոր երեխայի կարգաթիվը որոշելու համար ընտանիքում առկա երեխաների (զավակների) շրջանակը որոշելիս հաշվի չի առնվում ՀՀ կառավարության հունվարի 30-ի N 65-Ն որոշմամբ (կից հավելված N 2-ի 4-րդ կետ) սահմանված պահանջը` չամուսնացած չափահաս զավակների մասով:
	Առաջարկությունը չի ընդունվել:


	«Պետական նպաստների մասին» ՀՀ օրենքով նման սահմանափակում նախատեսված չէ:

	ՀՀ կենտրոնական բանկ
19.02.2014թ. թիվ 

15.1-07/000175-14 
	«Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ` նաև Նախագիծ) վերաբերյալ մեր դիմողությունները և առաջարկությունները.
	
	

	
	· Նախագծով հաստատված Հավելված 1-ի  (Երեխայի ծննդյան միանվագ նպաստը նշանակելու և վճարելու կարգի)   (այսուհետ նաև` Հավելված 1) 13-րդ կետի բովանդակությունից պարզ չէ, թե «լիազոր մարմինը», որ դեպքերում է մերժում նպաստ նշանակելը, որ դեպքերում և ժամկետներում է դիմողին  տեղեկացնում լրացուցիչ փաստաթղթեր ներկայացնելու անհրաժեշտության մասին.


	Առաջարկությունը չի ընդունվել:
	Նպաստ նշանակելը մերժելու պայմանները սահմանված են կարգի 15-րդ կետով (ներկայացվող տարբերակի 17-րդ կետի), իսկ ընդունված որոշման մասին դիմողին տեղեկացնելու ժամկետները սահմանված են 16-րդ (ներկայացվող տարբերակի 18-րդ կետի) կետով:

	
	· Հավելված 1-ի 19-րդ կետում` «ընդհանուր հիմունքներով» բառերը հստակեցնել.
	Առաջարկությունը չի ընդունվել:
	Մեր կարծիքով ընդհանուր հիմունքներով արտահայտությունը հստակ բնութագրում է դրույթի բովանդակությունը: 

	
	· Հավելված 1-ի 19-րդ կետի 1-ին և 2-րդ ենթակետերում կատարված հղումը «սույն կարգի 5-րդ կետ»-ին հստակ չէ:
	Առաջարկությունը չի ընդունվել:
	Մեր կարծիքով Հավելված 1-ի 19-րդ կետի (ներկայացվող տարբերակի 23-րդ կետի)  1-ին և 2-րդ ենթակետերում կատարված հղումը կարգի 5-րդ կետին (ներկայացվող տարբերակի 8-րդ կետին)  հստակ է:  Հավելված 1-ի 5-րդ կետով (ներկայացվող տարբերակի 8-րդ կետով)   սահմանվում են նոր ծնված երեխայի կարգաթիվը որոշելու համար հաշվի առնվող երեխաները (զավակները):

	
	· Համաձայն Հավելված 1-ի 13-րդ կետի` ներկայացված փաստաթղթերի և առկա տեղեկատվության հիման վրա տարածքային բաժինը տաս աշխատանքային օրվա ընթացքում որոշում է.

1) Մերժել նպաստ նշանակելը և այդ մասին տեղեկացնել դիմողին (դիմողին տեղեկացնել լրացուցիչ փաստաթղթեր ներկայացնելու անհրաժեշտության մասին).
2) Նշանակել և վճարել նպաստը: 

Իսկ համաձայն Հավելված 1-ի 31-րդ կետի` վերը նշված կետն ուժի մեջ է մտնում 2014 թվականի հուլիսի 1-ին, որը նշանակում է, որ տարածքային բաժինը այդ ընթացքում հնարավորություն չի ունենալու կատարել 13-րդ կետով սահմանված որևէ գործողություն: Առաջարկում ենք հստակեցնել Հավելված 1-ի 31-րդ կետն ուժի մեջ մտնելու վերաբերյալ դրույթ:
	Առաջարկությունն ընդունվել է:
	Հավելված 1-ի 31-րդ կետում (ներկայացվող տարբերակում՝ 33-րդ կետում) հղումը ճշտվել է:

	
	· Հավելված 2-ի (Ընտանեկան դրամագլուխը տնօրինելու կարգ) (այսուհետ նաև` Հավելված 2) 2-րդ կետի 2-րդ ենթակետում «միևնույն բնակության վայրում հաշվառված» բառերը սահմանափակում են այն օրինական ներկայացուցիչների իրավուքները, որոնք հաշվետիրոջ հետ բնակվում են նույն վայրում, սակայն հաշվառված են մեկ այլ վայրում: Առաջարկում ենք ձևակերպել այնպես, որպեսզի բոլոր օրինական ներկայացուցիչները կարողանան հավասարապես իրացնել իրենց իրավունքները:
	Առաջարկությունը չի ընդունվել:
	Խնդրո առարկա սահմանումը բխում է «Պետական նպաստների մասին» ՀՀ օրենքի 26-րդ հոդվածից, իսկ համաձայն ՀՀ օրենսդրության՝ անձը պարտավոր է բնակչության պետական ռեգիստրում հաշվառվել ըստ իր բնակության վայրի հասցեի:



	
	· Նույն կետի 3-րդ ենթակետում և 5-րդ կետում «դիմող» բառը հստակեցնել, քանի որ այն ենթադրում է ցանկացած անձ:
	Առաջարկությունն ընդունվել է:
	N 2 Հավելվածի 3-րդ կետում կատարվել է լրացում:

	
	· Հավելվածի 2-ի 5-րդ կետով նախատեսված է, որ «Ընտանեկլան դրամագլուխը` դիմողի համար սահմանված կարգով տնօրինվելու է նաև հաշվետիրոջ հետ նույն բնակության վայրում բնակվող (հաշվառված) նրա այլ օրինական ներկայացուցիչ (ծնողի, խնամակալի, որդեգրողի) կողմից, որը մեր կարծիքով չի համապատասխանում ՀՀ քաղաքացիական օրենսգրքի 912-րդ հոդվածին: Առաջարկում ենք սույն կետը հստակեցնել և համապատասխանեցնել օրենսդրական նորմերին:
	Առաջարկությունն ընդունվել է:
	Կարգավորվել է N 2 Հավելվածի 3-րդ կետում կատարված լրացմամբ:

	
	· Հավելվածի 2-ի 6-րդ կետի 1-ին ենթակետի բ) պարբերությամբ պահանջվող տեղեկատվությունը, մասնավորապես` «պետական աջակցության հաշվի համարը», հանդիսանում է բանկային գաղտնիք, ուստի կարող է դիմողին հասանելի չլինել այն դեպքերում, երբ «այլ օրինական ներկայացուցիչը» չի պատկանում «Բանկային գաղտնիքի մասին» ՀՀ օրենքով սահմանված անձանց շրջանակին:
	Առաջարկությունը չի ընդունվել:
	

	
	· Որոշմամբ հաստատված պայմանագրերի օրինակելի ձևերը վերամշակել` հաշվի առնելով հետևյալը` պետական աջակցության հաշիվը տնօրինելու իրավունք ունեցող անձանց և շահառուների շրջանակը, տեղեկությունների սահմանները, որոնք շրջանառվելու են «լիազոր մարմնի» և «բանկի» միջև` հաշվի առնելով «Բանկային գաղնիքի մասին» Հայաստանի Հանրապետության օրենքի դրույթները:
	Առաջարկությունն ընդունվել է:
	Նախագծից հանվել է «Երեխայի ծննդյան միանվագ նպաստի անկանխիկ վճարման և պետական աջակցության հաշվի բացման (ընտանեկան 

դրամագլխի սպասարկման) պայմանագրի» N 2 հավելվածը:


	
	Միևնույն ժամանակ Ձեզ ենք ներկայացնում Հայաստանի Բանկերի Միության կողմից էլեկտրոնային եղանակով ներկայացված գրությունը (Առդիր` 1 թերթ): 

